
Чакка-пастки жағ бўғими дисфункцияси комплекс даволанади. Даволаш 

икки этапда олиб борилади. Биринчи босқичда ортопедик, физиотерапевтик ва 

бошқа даволашларни қўллаб, касаллик келиб чиқиш сабабини бартараф этиш ва 

пастки жағ ҳаракат ҳолатларини нормаллаитиришга қаратилади.  Иккинчи 

босқичда пастки жағ тузатилган ҳолатини доимий ортопедик конструкция ва 

протезлар билан махкамланади (Никонов В.В.. 2001). 

Шиналар икки кўриниши: стабилизацияловчи ва репозицияловчи бўлади. 

Биринчи тури консерватив даволашда қўлланилади, қачонки пастки жағни 

суриш керак бўлмаганда. Шиналарнинг иккинчи тури пастки жағ ҳолатини 

ўзгартирганда қўлланилади. Пастки жағ жағнинг оптимал ҳолати аниқлангандан 

кейин, бўғимда оғриқ ва қирсиллаш камайгандан кейин репозицияловчи 

шиналар стабилизацияловчи шиналарга ўзгартирилиши керак. (Szyszka-

Sommerfeld L 2018). 

Чакка-пастки жағ бўғими дисфунциясида окклюзион шиналарни қўллаб 

ижобий натижалар олинган. Бўғимдаги оғриқ, қулоқ ва бошдаги оғриқлар, 

оғизни очиш чегараланганлиги бартараф бўлган. 89,4 % ҳолатда хурургик 

даволашга кўрсатма йуқ. Белгиларнинг ўртача йўқолиш вақти 23 кун, тўлиқ 

йўқолиши 3-4 ойдан кейин бўлади (J. Dent.- 2004). 

Чакка-пастки жағ бўғими ички бузилишларини даволашда ҳаво шар насоси 

усулини қўллаб, бўғим бўшлиғидаги ёпишишни бартараф этади. Силикон ёки 

латексли шар қулоқ ичига киритилиб шиширилади. Даволашдан кейин бемор 

ахволи яхшиланди. Бу даволаш билан бирга физиотерапияни ҳам бирга олиб 

ориш керак бўлади (Garrocho-Rangel A., 2018). 

Чакка-пастки жағ бўғими дисфункция синдромида тана ва юз мушаклари 

оғриқ симптомини бартараф этиш учун совуқ қўлланилади. Бу усулнинг 

камчилиги баъзи бир беморларда мушакларнинг узоқ вақт спастик қишқариши 

кузатилади (Perez C.N.2018). 

24 ёшдан 65 ёшгача  тишлов аномалиялари ва тиш қатори нуқсонлари 

бўлган беморлардаги тишлов баландлиги пасайиши билан кечган тишлар 

патологик едирилиши кузатилган. Ортопедик даволаш 56 нафар беморда (20 

нафар эркак ва 36 нафар аёллар) ўтказилган. Беморлар чайнаш бузилганлигидан, 

патологик тишлов ва патологик едирилиш оқибатида эстетик нормаларнинг 

бузилганлигидан ва турли таъсиротларга тишларнинг сезувчан бўлиб 

қолганлигидан шикоят килади. Беморларда шунингдек лаб, лунж, тил шиллиқ 

қаватларининг едирилган тишларни ўткир қирраси билан жарохатланишлари 

кузатилган. 10 нафар беморда каттик танглай олд қисми шиллиқ қавати ва пастки 

жағ оғиз дахлизи шиллиқ қавати жарохати, ҳамда 5 нафар беморда лаб бичилиши 

кузатилган. Текширилган беморларнинг 14 нафарида дисталь тишлов, 15 

нафарида медиал тишлов, 13 нафарида чуқур тишлов ва 14 нафарида кесишган 

тишлов. Беморлар текширилганда Нигматов Р.Н. (2000) тишлар патологик 

едирилиш кўриниши тишлов аномалияси ва кесувчи тишлар ёпилиш даражасига 

боғлиқлиги аниқланган. 

Биз шуни хулоса қилиб айтамизки юқоридаги адабиётлар билан танишиб  

ушбу йўналишда изланишлар олиб бориш, янги ютуқларга эришиш мумкинлиги 

кўпчиликка фойдали эканлигини билдириб қоламиз.   

